
Pwyllgor Datblygu Economaidd

Lleoliad: Ystafell Bwyllgora 1, Cynulliad Cenedlaethol Cymru

Teitl: Cynllun Gweithredu Addysg a Hyfforddiant Cymru (ETAG)

Pwrpas

1

Pwrpas y papur hwn yw rhoi’r newyddion diweddaraf am sefyllfa gyfredol adroddiad ETAG a’r amserlen ar gyfer rhoi'r
trefniadau newydd arfaethedig ar waith, a phenderfynu sut y dymuna’r Pwyllgor ymwneud a'r broses (yn arbennig mewn
perthynas & sgiliau a menter).

Mae’r papur yn ystyried canlyniad ystyriaeth y Pwyllgor Addysg a Hyfforddiant ar 61 16 Oed o adroddiad ETAG, ac yn
canolbwyntio ar ddau fater allweddol ar gyfer y Pwyllgor Datblygu Economaidd:

. Amserlen Weithredu (gan gynnwys Swyddogaethau Menter CHM)

. Archwilio Sgiliau

Argymbhellion

1

Y dylai'r Pwyllgor:

. ystyried dyfodol swyddogaeth fenter y Cynghorau Hyfforddiant a Menter fel rhan o'i arolwg o ddatblygiad busnes;
. cytuno y dylai'r Cadeirydd ysgrifennu at Gadeirydd y Pwyllgor Addysg a Hyfforddiant ar 61 16 Oed i bwysleisio:

y pwys a roddir gan y Pwyllgor Datblygu Economaidd ar sicrhau bod anghenion sgiliau’r economi yn y dyfodol, yn unol
a'r Strategaeth Datblygu Cynaliadwy Genedlaethol, yn cael eu hystyried wrth ddarparu addysg a hyfforddiant,

bod angen sicrhau bod Canolfan Addysg a Hyfforddiant Cymru’n cydweithio’n agos ag asiantaethau eraill megis
Awdurdod Datblygu Cymru, a

bod y Pwyllgor am gymryd diddordeb mawr yng ngwaith y Tasglu Sgiliau.

CEFNDIR

Ystyriaeth y Pwyllgor Addysg a Hyfforddiant ar 61 16 Oed o0 ETAG

1

Cyflwynwyd adroddiad drafft y Pwyllgor Addysg a Hyfforddiant ar 61 16 Oed ar ETAG yn ei gyfarfod ar 24 Tachwedd
(ETR-13-99(p.1)). Yr adroddiad hwn, wedi'i ddiwygio yn sgil trafodaethau’r cyfarfod hwnnw, fydd argymhellion terfynol y
Pwyllgor Addysg a Hyfforddiant ar 61 16 Oed ar yr adroddiad ei hunan.

Mae adroddiad drafft y Pwyllgor yn nodi llawer o’r argymhellion a wnaethpwyd gan y Pwyllgor Datblygu Economaidd
(EDC-09-99 (p.7)).

Atodir rhestr o argymhellion a allai fod o ddiddordeb i'r Pwyllgor Datblygu Economaidd sy’'n codi o adroddiad drafft y
Pwyllgor (neu a nodwyd yn ystod cyfarfod ETR ar 24 Tachwedd) yn Atodiad 1.

Amserlen ar gyfer Gweithredu/Swyddogaeth Fenter y Cynghorau Hyfforddiant a Menter

Mae’r cynllun gweithredu drafft ar gyfer ETAG (ETR-08-99(p.2)) yn nodi y bydd swyddogaethau’r Cynghorau
Hyfforddiant a Menter yn cael eu trosglwyddo ar 31 Mawrth 2001. Mae’'n awgrymu y bydd y Pwyllgor yn cael ei wahodd
i ystyried cynigion ar gyfer trosglwyddo swyddogaethau’r CHM ym mis Awst 2000 (er y byddai'n well o safbwynt
blaengynllunio pe gallai'r Cynulliad wneud penderfyniadau ar y materion hyn cyn gynted ag y bo modd yn y flwyddyn
sydd i ddod). Nododd y Pwyllgor Addysg a Hyfforddiant ar 61 16 Oed hefyd yn ei gyfarfod ar 24 Tachwedd bod angen
gofyn barn y Pwyllgor Datblygu Economaidd yngin &'r cynigion penodol yn ymwneud ag adleoli swyddogaethau menter



y CHM, yn arbennig y rhai hynny nad ydynt yn ymwneud yn uniongyrchol & sgiliau/hyfforddi’r gweithlu. Nid yw'r cynigion
hyn yn rhan o’r ddeddfwriaeth ac felly nid oes cymaint o frys ar eu cyfer. Bydd papur yn trafod cynigion ar yr opsiynau ar
gyfer trosglwyddo’r swyddogaethau hyn yn cael ei gyflwyno i'r Pwyllgor Datblygu Economaidd yn ei gyfarfod cyntaf yn'y
Flwyddyn Newydd. Bydd Aelodau’'n gwybod na fydd ETAG yn cael ei drafod nawr mewn cyfarfod llawn ym mis Rhagfyr.

5. Bydd cyfle felly i'r Pwyllgor edrych ar y mater yn y dyfodol agos. Byddai'n briodol ystyried hyn ochr yn ochr &'r materion
eraill yn ymwneud & chynnal a datblygu busnes yn yr arolwg a gynhelir gan y Pwyllgor yn y Flwyddyn Newydd.

Archwilio Sgiliau

6. Ychydig iawn o argymhellion a geir yn adroddiad drafft y Pwyllgor Addysg a Hyfforddiant ar 61 16 Oed ar ETAG yngin &
sgiliau. Y strwythurau cyflawni a drafodwyd yn bennaf yn y Pwyllgor hwnnw. Efallai y bydd y Pwyllgor (DE) am gyflwyno
sylwadau i'r Pwyllgor ar 61 16 yngln &'r hyn y dylid ei gynnwys ynghylch sgiliau, o gofio pryderon cynharach yngin &’r
ffordd y bydd y blaenoriaethau a nodir yn y Strategaeth Datblygu Economaidd Genedlaethol, dogfennau Rhaglenni ac
ati yn cael eu cyflawni. Mae'r Pwyllgor eisoes wedi mynegi pryder yngln &'r ffordd y bydd CAHC yn cysylitu ag
asiantaethau economaidd eraill megis Awdurdod Datblygu Cymru.

7. Cyhoeddodd Ysgrifennydd y Cynulliad dros Addysg a Hyfforddiant ar 61 16 oed fanylion Tasglu Sgiliau Cymru ar 9
Tachwedd. Bydd yn gyfrifol am ddadansoddi canlyniadau astudiaeth Sgiliau Dyfodol Cymru ynghyd & thystiolaeth
allweddol arall, ac awgrymu sut y gallai darpariaeth addysg a hyfforddiant ymateb yn fwy effeithiol i'r anghenion sgiliau a
nodwyd. Bydd y Tasglu’n rhoi cyngor ar gamau ymarferol y gellir eu cymryd i liniaru prinder sgiliau, gwella graddfa ac
ansawdd dysgu yn y gweithle a sicrhau bod darparwyr addysg a hyfforddiant yn ymateb i anghenion sgiliau cyflogwyr ac
unigolion. (Ceir rhagor o fanylion yn Atodiad 2).

8. Gofynnwyd i'r Tasglu baratoi Strategaeth Sgiliau i'w chyflwyno i'r Pwyllgor Addysg a Hyfforddiant ar 61 16 Oed. Bydd
gan y Pwyllgor Datblygu Economaidd ddiddordeb mawr yn hyn ac efallai y bydd yn briodol i'r Tasglu adrodd i'r ddau
bwyllgor. Gofynnir am farn yr Aelodau.

Ysgrifenyddiaeth y Pwyllgor

Tachwedd 1999

EDC11-99(p.3) Annex1

Materion i'w hystyried gan y Pwyllgor Datblygu Economaidd yn codi o adroddiad drafft y Pwyllgor Addysg a
Hyfforddiant ar 61 16 oed ar ETAG

Adran 1: Cefndir ac egwyddorion cyffredinol

Cymeradwyodd y Pwyllgor Addysg a Hyfforddiant ar 61 16 oed y cynnig fod "...ffyniant economaidd a chymdeithasol Cymru yn
dibynnu’n sylweddol ar sgiliau ei phoblogaethau..." ac y bydd yn hynod bwysig bod "...busnes yn cymryd rhan ar bob lefel yn
y trefniadau newydd er mwyn rhoi persbectif cenedlaethol, rhanbarthol a lleol ar y sgiliau sy’n angenrheidiol i gynhyrchu
newidiadau sylweddol mewn creu cyfoeth yng Nghymru".

Yn ystod cyfarfod y Pwyllgor, cytunodd yr aelodau hefyd y dylai'r adroddiad gyfeirio at bryderon a fynegwyd yn ystod yr
ymgynghoriad, sef na ddylai newidiadau gael eu gwneud ar draul cyflawni rhaglenni Amcan 1 yn effeithiol.

Adran 2: Trefniadaeth a Gweinyddu

Cymeradwyodd y Pwyllgor y cynnig y dylai swyddogaethau CETW gynnwys datblygu a chynnal a chadw systemau casglu a
rhannu gwybodaeth ynghylch addysg, y farchnad lafur a thueddiadau sgiliau.

Trefniadaeth Ranbarthol




Argymhellodd y Pwyligor y dylai'r Cyngor Cenedlaethol sefydlu swyddfeydd rhanbarthol gyda staff rhanbarthol yn atebol i'r
Cyngor etc. Dylid hefyd sefydlu Panelau Ymgynghori Rhanbarthol, a byddai gan y rhain gysylltiadau agos gyda Fforymau
Economaidd Rhanbarthol, Awdurdod Datblygu Cymru yn rhanbarthol a’r Sefydliadau Hyfforddi Cenedlaethol er mwyn ehangu
ystod cysylltiadau busnes mewn cynllunio a darparu hyfforddiant wedi ei seilio yn y gwaith ac er mwyn rhoi cymorth i gonsortia
lleol ehangu eu hymwneud & busnes.

Yn ystod y drafodaeth, penderfynodd y Pwyllgor hefyd y dylai’'r Cynulliad fod mor hyblyg & phosibl mewn perthynas &'r Paneli
Rhanbarthol.

Consortia Cymunedol ar gyfer Addysg a Hyfforddiant

Cymeradwyodd y Pwyllgor y syniad o sefydlu Consortia Cymunedol Addysg a Hyfforddiant, ond credai y dylai eu hunion faint,
eu terfynau a'u cyfansoddiad gael ei benderfynu gan y Cyngor Cenedlaethol.

Yn ystod y drafodaeth, cytunodd y Pwyllgor hefyd mai CETW ddylai ddatblygu fframwaith i bennu maint a chyfansoddiad y
Consortia Cymunedol dros Addysg a Hyfforddiant.

Cyfrifoldebau’'r CHM

Cydnabu'r adroddiad drafft bryder y Pwyllgor Datblygu Economaidd ynghylch lleoliad swyddogaethau menter y Cynghorau
Hyfforddi a Menter. Dynododd yr adroddiad drafft fod y cynigion penodol oedd yn cael eu gwneud yn rhwym wrth ystyriaeth
bellach gan y Pwyllgor.

Atodiad 2
TASGLU SGILIAU CYMRU
Cyhoeddwyd Tasglu Sgiliau Cymru gan Tom Middlehurst ar 18 Hydref.
Cyhoeddwyd manylion pellach gan Tom Middlehurst ar 9 Tachwedd; ceir copi o'r datganiad cyflawn i'r wasg yn Atodiad A.

Dyma aelodaeth y Tasglu:

Brian Connolly Cadeirydd Awdurdod Cymwysterau, Cwricwlwm ac Asesu
Cymru, gynt yn Swyddog Rhanbarthol i'r Cyd-ffederasiwn
Masnach Haearn a Dur.

Stephen Best Rheolwr Gyfarwyddwr European Electrical Steels Cyf.,
Cadeirydd Cwmni Gyrfaoedd Gwent

John Clarke Rheolwr Rhanbarthol Banc Barclays CCC (ar secondiad i'r
Cynulliad Cenedlaethol ar hyn o bryd)

Gilli Davies Rheolwr Gyfarwyddwr, Gilli Davies Cyf., Aelod o Fwrdd Hybu
Bwyd Cymru Cyf, Rheolwr Cynllun Croeso Blas ar Gymru

Sandra Davies Pennaeth Ysgol Ogwr, yn ddiweddar yn aelod o’r Cyngor
Cenedlaethol Technoleg Addysgol

Sheila Drury Cyfarwyddwr Grp Kemitron, Prif Weithredwr CELTEC,
Llywodraethwr Coleg Yale

lan Rees Rheolwr Gyfarwyddwr Riverside Water Technologies, Cadeirydd
Cyngor Rheoli Cymru




Peter Rees Pennaeth Adnoddau Menter, Coleg Celf a Thechnoleg
Caerfyrddin

Gorchwyl Tasglu Sgiliau Cymru yw dadansoddi canlyniadau astudiaeth Sgiliau Dyfodol Cymru, a gyhoeddwyd ym mis
Chwefror, ochr yn ochr & thystiolaeth allweddol arall, ac awgrymu sut y gall darpariaeth addysg a hyfforddiant ymateb yn fwy
effeithiol i anghenion sgiliau a nodwyd. Bydd y Tasglu’'n rhoi cyngor ynghylch mesurau ymarferol y gellir eu cymryd i liniaru
prinder sgiliau, i wella graddfa ac ansawdd dysgu yn y gweithle ac i sicrhau fod darparwyr addysg a hyfforddiant yn ymateb i
anghenion sgiliau cyflogwyr ac unigolion.

Disgwylir i'r Tasglu fodoli am tua 3-6 mis, a bydd yn paratoi Strategaeth Sgiliau i'w chyflwyno i'r Cynulliad Cenedlaethol.

ATODIAD
A

W99728-Ed

9 Tachwedd, 1999

TOM MIDDLEHURST YN CYHOEDDI ENWAU AELODAU TASGLU SGILIAU CYMRU

Heddiw, cyhoeddodd Tom Middlehurst, Ysgrifennydd y Cynulliad dros Addysg a Hyfforddiant ar 61 16 oed aelodaeth Tasglu
Sgiliau newydd Cymru.

Dywedodd Mr Middlehurst: "Mae'r Tasglu Sgiliau yn dim dylanwadol gydag arbenigedd sylweddol a phrofiad o ystod eang o
faterion cefnogaeth busnes a materion economaidd ac addysg a hyfforddiant. Byddant yn cymryd golwg traws-bynciol ar
oblygiadau strategol canfyddiadau Sgiliau Dyfodol Cymru a gyhoeddwyd ym mis Chwefror, ac yn gwneud argymhellion i’r
Cynulliad ynghylch strategaeth sgiliau a fydd yn rhoi Cymru ar flaen y gad mewn datblygu economaidd wrth i ni fynd i mewn i'r
mileniwm newydd.

"Tasglu ymgynghorol am gyfnod cyfyngedig ydyw, nid "cwango”, ac ni fydd ei aelodau yn derbyn tal. Y farn gyffredinol yw mai
sgiliau, dyfeisgarwch a gallu creadigol y gweithlu fydd yn rhoi min cystadleuol i gwmniau ac i wledydd yn economi fyd-eang y
21 ganrif.

"Yn syml, os na fydd gennym sgiliau digonol ni fydd ein heconomi’n un uchel ei gwerth, uchel ei hansawdd, uchel ei hincwm
fel yr hoffem iddi fod. Bydd hon yn thema allweddol yn ein Strategaeth Datblygu Economaidd a Strategaethau’r Undeb
Ewropeaidd. Mae canfyddiadau’r astudiaeth Sgiliau Dyfodol Cymru yn darparu gwybodaeth bendant y gallwn ddechrau
datblygu polisiau arni, a gwneud penderfyniadau ynghylch sgiliau a chyflogaeth i'n helpu i gyrraedd ein nod, sef cystadlu ar
delerau cyfartal gyda’r economiau gorau yn y byd.

"Sgiliau Dyfodol Cymru yw'r project mwyaf o ran maint a'r mwyaf soffistigedig o'i fath a gynhaliwyd yn Ewrop hyd yma. Amy
tro cyntaf, mae data arolwg gan gyflogwyr ac unigolion wedi cael ei integreiddio gyda rhagolygon economaidd i gynhyrchu
darlun manwl a chyson o'r sgiliau angenrheidiol i gefnogi economi lwyddiannus. Cyfrifoldeb y Tasglu fydd dadansoddi
canlyniadau'’r astudiaeth law yn llaw & data allweddol arall ac awgrymu sut y gall ein darpariaeth addysg a hyfforddiant ymateb
yn fwy effeithiol i'r anghenion sgiliau sydd wedi cael eu nodi.

"Bydd yn rhoi cyngor ar y mesurau ymarferol y gellir eu cymryd i liniaru prinder sgiliau, i wella graddfa ac ansawdd dysgu yn y
gweithle ac i sicrhau fod darparwyr addysg a hyfforddiant yn ymateb i anghenion sgiliau cyflogwyr ac unigolion.

"Rwy’n rhoi pwys mawr ar y gwaith y bydd y Tasglu hwn yn ei wneud. Rwyf wrth fy modd fod aelodau gyda'r fath allu eithriadol
wedi cytuno i chwarae rhan. Bydd eu hadroddiad hwy yn ein gosod ar Iwybr i gyfnewid y cynllunio tymor byr a
hunanfodlonrwydd y gorffennol am ddulliau mwy positif a deinamig o fynd i'r afael & chyfleoedd a heriau’r dyfodol."

Brian Connolly fydd yn cadeirio’r Tasglu. Ef yw cadeirydd Awdurdod Cymwysterau, Cwricwlwm ac Asesu Cymru, a bu gynt yn



Swyddog Rhanbarthol i'r Cyd-ffederasiwn Masnach Haearn a Dur.

Yr aelodau eraill fydd:

Stephen Best Rheolwr Gyfarwyddwr European Electrical Steels Cyf.,
Cadeirydd Cwmni Gyrfaoedd Gwent

John Clarke Rheolwr Rhanbarthol Banc Barclays CCC (ar secondiad i'r
Cynulliad Cenedlaethol ar hyn o bryd)

Gilli Davies Rheolwr Gyfarwyddwr, Gilli Davies Cyf., Aelod o Fwrdd Hybu
Bwyd Cymru Cyf., Rheolwr Cynllun Croeso Blas ar Gymru

Sandra Davies Pennaeth Ysgol Ogwr, yn ddiweddar yn aelod o’r Cyngor
Cenedlaethol Technoleg Addysgol

Sheila Drury Cyfarwyddwr Grp Kemitron, Prif Weithredwr CELTEC,
Llywodraethwr Coleg Yale
lan Rees Rheolwr Gyfarwyddwr Riverside Water Technologies, Cadeirydd
Cyngor Rheoli Cymru
Peter Rees Pennaeth Adnoddau Menter, Coleg Celf a Thechnoleg
Caerfyrddin
Nodiadau

Bydd y Tasglu Sgiliau yn bodoli am tua 3-6 mis. Bydd yn paratoi adroddiad ynghylch Strategaeth Sgiliau i'w gyflwyno i'r
Cynulliad Cenedlaethol.

Mae Aelodau’r Tasglu'n cyflawni eu swyddogaeth yn ddi-dal. Bydd Ysgrifenyddiaeth y grp yn cael ei darparu gan swyddogion
o’'r Cynulliad Cenedlaethol a bydd cefnogaeth ychwanegol oddi wrth gyrff sy’n aelodau o’r Grp Llywio ar gyfer project Sgiliau
Dyfodol Cymru.

